
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-35° செல்சியஸ் ஆகவும், குறைந்தபட்ச வெப்பநிலை 27°-28°  செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு –15-04-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஏப்ரல் 12, 13, 14 மற்றும் 15 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 35° செல்சியஸ் ஆகவும், குறைந்தபட்ச வெப்பநிலையானது 28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 முதல் 4 கி.மீ வேகத்தில், தென்கிழக்கு மற்றும் தெற்கு திசைகளிலிருந்து காற்று வீசக்கூடும். 

பொது ஆலோசனை: 
இடி மின்னல் எச்சரிக்கை:

மாவட்டத்தின் ஓரிரு இடங்களில் ஏப்ரல் 11 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள்.
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : தென்னை, கத்தரி, மல்லிகை, கால்நடை.
தென்னை: 
தற்பொழுது நிலவி வரும் வெப்பமான பருவச்சூழ்நிலையானது  தென்னையில் தஞ்சாவூர் வாடல் நோய் வர ஏதுவாக உள்ளது. இந்நோயின் ஆரம்பநிலை அறிகுறிகள் வாடல், ஓலைகள் மஞ்சள் நிறமடைதல், வெளிச்சுற்று இலைகள் தொங்கிவிடுதல் அதைத் தொடர்ந்து தண்டின் அடிப்பாகத்தின் வெடிப்புகள் வழியாக  செஞ்சிவப்பு நிறசாறு கசிந்து திசுக்கள் அழுகி, தண்டின் அடிப்பகுதியும் அழுகிவிடும்.
இதனை கட்டுப்படுத்த 2 மில்லி ஹெக்சகோனசோல் உடன் 100 மில்லி தண்ணீர் கலந்து வேர் மூலம் (3 மாத இடைவெளியில் 3 முறை ) செலுத்தலாம். 
கத்தரி: 
கத்தரியில் சாம்பல் கூன் வண்டு தாக்குதல் பரவலாக தென்படுகின்றது. வண்டுகள் இலையின் ஓரங்களைக் கடித்துச் சேதம் உண்டாக்குகின்றன. இவற்றின் புழுக்கள் வேர்களின் நுனிகளைக் கடித்துத் திண்பதால் தாக்கப்பட்ட செடிகள் வாட ஆரம்பிக்கின்றன. 
இவ்வகை கூன் வண்டுகளை சேகரித்து அழிக்க வேண்டும். 
கடைசி உழவின் போது ஹெக்டேருக்கு 500 கிலோ வேப்பம் புண்ணாக்கு இட வேண்டும்;. 
உயிரியல் முறையில் இதனைக் கட்டுப்படுத்த ஒரு ஏக்கருக்கு 600 கிராம் என்ற அளவில் பிவேரியா பேசியானா உடன் 10லிட்டர் தண்ணீருக்கு 10மில்லி என்ற அளவில் ஒட்டும்பசை கலந்து இலை வழியாக 12 நாட்கள் இடைவெளியில் 2 முறை தெளிக்க வேண்டும். 
ரசாயண முறையில் கட்டுப்படுத்த ஒரு ஏக்கருக்கு 350மில்லி பிப்ரோனில் அல்லது 350கிராம் கார்டாப் ஹைட்ரோகுளோரைடு இவற்றில் ஏதேனும் ஒன்றை இலைவழியாக தெளிக்கவும். 
கண்டிப்பாக காய்களை பறித்த பின் மருந்து தெளிக்கவும். மருந்து தெளித்து ஒரு வாரத்திற்குள் காய்கள் பறிக்கக் கூடாது. 
மல்லிகை:
மல்லிகைப் பூப் பயிரில் மொட்டுப் பேன் தாக்குதல் பரவலாக தென்படுகின்றது. தாக்குதலின் ஆரம்பநிலையில் பாதிக்கப்பட்ட மொட்டானது மஞ்சள் கலந்த சாம்பல் நிறத்தில் காணப்படும். மொட்டுக்கள் பெரிதாகாமல், சிறுத்து, காபி நிறத்தில் மாறி பின் காய்ந்து விடும். 
இதனைக் கட்டுப்படுத்த 10லிட்டர் தண்ணீருக்கு 30 மில்லி என்ற அளவில் புரோபன்னோபாஸ் மற்றும் 20 கிராம் கார்டாப் ஹைட்ரோகுளோரைடு உடன் 10 மில்லி ஒட்டுப்பசை சேர்த்து தெளித்து கட்டுப்படுத்தலாம். 
கால்நடை:
நிலவும் வெப்பமான சூழ்நிலையில் கால்நடை கொட்டகைகளை முறையாக பராமரித்தல் மிகவும் அவசியமாகும். 
கொட்டகைகளின் திசையமைப்பு நல்ல காற்று வசதி கிடைக்கும் படியாகவும் அதே நேரத்தில் சூரிய வெப்பம் கால்நடைகளை நேரடியாகத் தாக்காதவாறும் அமைக்க வேண்டும். 
அதாவது கொட்டகைகளின் நீள வட்டம் கிழக்கு மேற்காக அமைவது நல்லது. வேகமாக காற்று வீசும் இடங்களில் மரங்கள் வளர்த்தால் காற்றின் வேகத்தை ஓரளவு குறைக்க உதவும்.
